
Útdráttur 

Í rannsókn þessari verða lög og reglur er snerta ráðningar kennara við Háskóla Íslands 

skoðuð. Markmið ritgerðinnar er að fjalla um og leitast við að svara hvernig eigi að skipa 

kennara við Háskóla Íslands, hvort sem það eru fastráðnir kennarar eða stundakennarar. 

Farið verður yfir regluverk skólans hvað varðar ráðningu kennara og hvernig lögin standa. 

Skoðaðar verða kenningar sem útskýra skipulagsform og ráðningarferli, þá aðallega 

weberískt skrifræði, faglega módelið, en einnig verður komið inn á pólitíska módelið. Fjallað 

verður um þá lagabálka er lúta að starfsemi og ráðningar opinberra starfsmanna, eins og 

stjórnsýslulög og fleiri lög. Farið verður ítarlega yfir þá kafla í reglum um Háskóla Íslands sem 

fjalla um ráðningar kennara á einn eða annan hátt. Gerð verða góð skil á ráðningu kennara 

og teknir fyrir stundakennarar á Félagsvísindasviði. Helstu niðurstöður leiddu í ljós að vöntun 

er á samhæfðara regluverki í kringum ráðningar stundakennara, en jákvæða er hversu 

sveigjanlegar reglurnar eru fyrir fræðasvið hvað varðar ráðningu á einstaklinga með 

sérþekkingu og tengingu frá hinum almenna markaði inn á þann opinbera. 

Inngangur 

Ráðningar opinberra starfsmanna eru eitthvað sem almenningur ætti að láta sig varða 

og gerir það margoft, sem sýnir sig kannski í því hversu mikil umræða getur orðið í 

kringum hinar ýmsu ráðningar hins opinbera. Þessar ráðningar geta oft á tíðum verið 

mjög umdeildar vegna hinna ýmsu ástæðna, verst er þó ef ekki er farið eftir lögum og 

eða regluverki ríkisins eða þeirra stofnana sem eiga við hverju sinni. Þar sem flestir eru 

því sammála að farið sé eftir lögum og reglum og gætt sé að jafnrétti allra, þá er ekki að 

furða ef það er ekki gert að einhverjar óánægjuraddir heyrist. Hins vegar er það ekki 

alltaf svo að farið sé gegn lögum eða reglum því oft getur ástæðan einfaldlega verið sú að 

regluverk er of flókið og eða jafnvel ekki nægilega skýrt. Því getur reynst auðvelt að fara 

framhjá ákveðnum hlutum og niðurstaðan orðið umdeilt. 

Út frá þessu öllu saman vaknaði áhugi minn á að skoða ráðningar kennara við 

Háskóla Íslands, þar fer fram mjög mikilvægt starf við að undirbúa hæfa einstaklinga út í 

atvinnulífið. Því þarf að gæta sérstaklega að því að þar séu skýrar reglur og vel sé farið 

eftir þeim. Í þessari ritgerð verður fjallað um ráðningar kennara við Háskóla Íslands en 

þær hafa átt það til komist í tal manna, þá oft á neikvæðan átt. Þær eru þó ekki allar 

umdeildar heldur pínulítill hluti af ráðningum sem rata í fjölmiðla og fá á sig gagnrýni. 

Leitast verður eftir að komast að hver ástæðan er fyrir því að þarna geti orðið umdeildar 

ákvarðanir um ráðningu kennara og hverju mætti breyta og laga til að koma í veg fyrir 

að umdeildar ráðningar eigi sér stað. Til að reyna að svara þessum spurningum verður 

farið í gegnum kenningar sem koma að opinberum starfsmönnum. Fyrst verður komið 

inn á hugmyndir Webers um skrifræði. Því næst verður fjallað um faglega líkanið út frá 

skýringu Mintzberg á hugtakinu. Í lok kenningakaflans verður farið yfir pólitíska 

módelið. Skoðaður verður munurinn á þessum kennigum sem síðar verður notaðar til að 

reyna að svara spurningunum um regluverkið.  

Í framhaldi af því verður  laga- og regluverkið sjálft skoðað. Farið verður almennt 

yfir þau lög sem koma nálægt starfsmannahaldi háskóla, þar á meðal stjórnsýslulögin, 

lög um réttindi og skyldur opinbera starfsmanna og að lokum lög um opinbera háskóla. 

Ofangreind  lög segja í grófum dráttum hvernig skipulag háskóla eigi að vera í stóru 

dráttum en þó með einhverjum sveigjanleika. Að lokum verður farið í reglur Háskóla 

Íslands er varðar ráðningar kennara. Í yfirferð regluverksins verður einblínt á þær 

reglur sem segja til um starfsmannahald og ráðningar kennara, þ.e.a.s hvernig ráðningar 

eiga sér stað, kröfur um hæfni kennara og hvernig valið er úr umsækjendum svo 

eitthvað sé nefnt. Einnig verður notaða reglurverkið til útskýra hvort skrifræðishugtakið 

eða hugtakið um hið faglega líkan eigi betur við um annars vegar stjórnsýsluna sjálfa eða 

hins vegar um ráðningarferli og starfsmannahald Háskóla Íslands.  

Helstu heimildir sem stuðst verður við er bók Mintzberg Structure in Fives, verk 

Max Webers From Max Weber: Essays in Sociology, regluverk Háskóla Íslands ásamt 

nokkrum lagabálkum, þá einna helst stjórnsýslulögin, lög um réttindi og skyldur 

starfsmanna ríkisins, lög um opinbera háskóla, lög um háskóla, lög um Háskóla Íslands og 

síðast en ekki síst lög um jafna stöðu og jafnan rétt kvenna og karla. 

Rannsóknarspurningar og markmið þessarar ritgerðar er hægt að skipta upp í þrennt. Í 

fyrsta lagi hvaða kerfi er við lýð í Háskóla Íslands, í öðru lagi hvar á það sér stað í 

skipuritinu og loks hvaða reglur eru um akademíska starfsmenn? 

1 Kenningar 

Kenningar eru óaðskiljanlegur þáttur við rannsóknir í félagsvísindum. Með réttri 

beitingu geta kenningar verið mjög gott tæki til að útskýra hvers vegna einhverjir 

ákveðnir hlutir eru eins og þeir eru og jafnvel er hægt að spá fyrir því hvað verður ef 

þekking á kenningum er góð. Hér verður leitast eftir að svara þeim 

rannsóknarspurningum sem fram komu í inngangi um ráðningar kennara í Háskóla 

Íslands og regluverkið í kringum þær. Í því samhengi er nauðsynlegt að beita þeim við að 

útskýra ráðningar á opinberum starfsmönnum. Fyrst er byrjað á að skoða kenningar 

Webers um skrifræði. Því næst verður farið í faglega líkanið og þá einna helst hvað 

Mintzberg segir um þá hugmyndafræði. Að lokum verður stiklað á stóru með hið 

pólitíska líkan og skoðað hvað Gunnar Helgi Kristinsson segir um pólitískar ráðningar. 

Farið verður yfir helstu grunneinkenni þessara þriggja kenninga og hverju þær reyna að 

rökstyðja og útskýra.  

1.1 Skrifræðiskenningin 

Skrifræðiskenningin (e. bureaucracy theory) og hið faglega skipulag, oft einnig kallað 

faglega líkanið (e. professional bureaucracy) eru þær kenningar sem verða notaðar að 

leiðarljósi í ritgerð þessari. Gunnar Helgi Kristinsson fjallar um í grein sinni Pólitískar 

stöðuveitingar á Íslandi, að greina megi um þrjár meginhugmyndir þegar kemur að 

opinberum stöðuveitingum, þ.e. skrifræðis líkanið, faglega líkanið og svo loks líkan 

pólitískra stöðuveitinga. Skrifræðis líkanið gengur út á að fólk er ráðið inn í opinbera 

geirann snemma eða jafnvel strax eftir að það útskrifast úr skóla og fer aldrei þaðan út. 

Líklegra er að það vinni sig ofar í stigveldið, þ.e. byrjar neðarlega en vinnur sig upp eftir 

því sem líður á starfsferilinn. Því má segja að þessir starfsmenn í skrifræðiskerfinu eru 

nokkuð öruggir um frama þar sem þeir hefja vinnu sína þar ungir og verða til 

starfsæviloka. En þegar faglega líkanið er skoðað þá er þetta annar handleggur, þar fer 

fólk á milli einkageirans og hins opinbera út frá hæfni og sérstöðu.  Þar er ekki eingöngu 

skoðað hversu lengi einstaklingur hefur unnið hjá hinu opinbera og að það sé eina leiðin 

til að ná frama. Í hinu faglega líkani fer þetta meira eftir hæfni einstaklings og hversu vel 

einstaklingurinn hefur sannað sig sem sérfræðingur á sínu sviði. Auk þess sem sú 

forsenda er gefin að starfsfólkflakki á milli geira Til að myndi gæti sérfræðingur farið á 

milli opinbera geirans og hins almenna og miðlað þekkingu sinni, án þess að byrja alltaf 

uppá nýtt og þurfa að vinna sig upp. Það er  því líklegra að einstaklingur sem er mjög fær 

á sínu sviði sé ráðinn frekar en einhver sem hefur eingöngu meiri starfsreynslu, hæfni 

valin fram yfir starfsreynslu. (Gunnar Helgi Kristinsson 2006, 8-9).  

Til að fá dýpri skilning á hugmyndina um skrifræði verða skoðaðar hugmyndir 

Webers. Hér eftir verður því talað um þessa tegund skrifræðis sem weberíska skrifræðið. 

Weber talar mikið um fast regluverk sem er sett með lögum og reglum sem allir verða að 

fara eftir, enda er weberíska skrifræðið leiðarljós hins opinbera sem fer mikið eftir 

reglum. Einnig á þetta við um hinn almenna geira þó það sé kannski ekki jafn algengt. 

Þeir sem eru yfirmenn eru æðri og þeir sem eru undirmenn eru ekki eins valdamiklir. 

Hlutverk yfirmanna er m.a. að sjá alfarið um að undirmenn sínir geri það sem þeir eigi að 

vera að gera. Reglurnar eru settar ofan frá, þeir sem eru neðar í stigveldinu verða að fara 

eftir því sem þeirra yfirmenn segja. Skipurit í slíku kerfi er algjörlega lóðrétt, reglur og 

skipanir koma frá þeim sem efst sitja í stigveldinu og vinna sig niður eftir því til þeirra 

sem eru almennir starfsmenn. Þetta þýðir þó ekki að einstaklingur sem er undirmaður 

eigi enga möguleika á framgangi, því samkvæmt weberíska skrifræðinu eiga starfsmenn 

möguleika á framgangi á grundvelli reynslu og hæfni. Því þarna er ekki horft jafn mikið á 

hæfnina, samanber kannski vinnutíma. Vinnutíminn og reynslan sem einstaklingur hefur 

unnið sér inn er lykilhlutverk í frama viðkomandi starfsmanns. Þetta þýðir að þeir 

einstaklingar sem fara þarna inn eru mjög líklegir til að vera þar það sem eftir er 

starfsævinnar , með öðrum orðum reynist það m.a. letjandi að fara úr tiltölulega miklu 

starfsöryggi og á annan starfsvettvang, þá gætu starfsmenn þurft að hefja framgang 

annars staðar á öðrum vettvangi. Einnig er öryggi mikið að vera inn í skrifræðinu og vita 

í raun að umræddur starfsmaður geti unnið sig hærra upp í valdastiganum (Weber 1978, 

196-204). Gunnar Helgi segir í bók sinni Íslenska stjórnkerfið: „Helstu einkenni 

skrifræðis eru miðstýring, stigveldi, ítarlegt regluverk og starfsmannakerfi sem byggir á 

reynslu og hæfni“ (Gunnar Helgi Kristinsson 2007, 209-210). 

Hugtökin sem Gunnar Helgi segir að einkenni skrifræðisins sé vert að skoða 

betur. Ef byrjað er á miðstýringunni má sjá að orðið gefur ágætis innsýn í það hvað 

hugtakið þýðir, þ.e. að valdið og stýringin á viðkomandi skipulagsheild kemur að ofan 

samkvæmt skilgreiningunni á stigveldinu. Þar hefur yfirmaður allt á sínum höndum og 

þar að auki alltaf lokaorðið, svo lengi sem ákvarðanir hans brjóta ekki í bága við lög. Þeir 

sem vinna undir yfirmanni eru í raun að vinna fyrir hann nema annað komi fram í lögum 

eða regluverki. Næst er það stigveldið en þar eru yfirmenn sem stjórna undirmönnum, 

þ.e.a.s. að reglurnar og skipanir koma að ofan og þeir sem eru undirmenn ber að hlýða 

þessum fyrirmælum. Þarna eru samskipti eingöngu lóðrétt milli yfirmanna og 

undirmanna, upplýsingar fara uppá við og skipanir niður á við. Næst kemur regluverkið 

en í skrifræði er það mjög skýrt og greinilegt, þ.e.a.s. hver stjórnar, hvaðan skipanir 

koma og þess háttar. Skipanir koma að ofan og þeir sem eru undirmenn taka við 

skipunum frá yfirmönnum. Stjórnsýslulög og upplýsingalög eru mjög skýr og greinileg 

um opinberar stofnanir og opinbera starfsmenn. Loks er það starfsmannakerfið en eins 

og áður kom fram talaði Weber um að fólk fer inn í stjórnsýsluna og vinnur sig þar upp, 

öðlast þá þekkingu sem það þarfnast. Forsendan er sú að einstaklingar skipti ekki um 

starfsvettfang, ásamt því að starfsöryggi er meira í faglega líkaninu en á hinum frjálsa 

markaði (Gunnar Helgi Kristinsson 2007, 211-213). 

En ef við tökum skrifræði er augljóst að það berst ekki eða lagar ekki spillingu 

eins og vonir stóðu til. Ætlunin við skrifræðið var að koma í veg fyrir neikvæða hluti hjá 

hinu opinbera. Fram hafa komið nýjar og jafnvel betri leiðir til að útskýra og koma í veg 

fyrir spillingu þó svo að ekki sé verið að kollvarpa hugmyndinni um skrifræði. Í raun er 

verið að breyta henni örlítið svo hún virki betur til að takast á við vandann. Til að mynda 

kemur faglega líkanið sterkt til greina og gæti verið betri kostur til að vinna gegn 

spillingu og tregðu í kerfinu, sem gerir það faglegra og betra (Dahlström, Lapuente og 

Teorell 2012, 658-659). 

1.2 Faglega líkanið 

Kenningin um hið faglega skipulag eða faglega líkanið er mjög þekkt m.a. innan háskóla, 

þar sem það byggir á færni og þekkingu einstaklinga frekar en starfstíma eins og 

weberíska skrifræðið snýst meira um. Weberíska skrifræðið hefur það skipulag sem 

einkennist af lóðréttri valddreifingu og starfssérhæfingu, ólíkt hinu faglegu líkani þar 

sem starfssérhæfingin er lárétt og valdreyfingin er sitt lítið af hvoru eða bæði lárétt og 

lóðrétt. Skilgreining Mintzberg á faglega líkaninu gengur út á að faglært fólk er fengið frá 

utanaðkomandi aðilum, s.s. ekki aðilar sem hafi unnið sig upp og orðið „sérfræðingar“ 

heldur eru þetta menntaðir sérfræðingar, oftast með háskólagráðu sem flakka á milli 

opinbera geirans og hins almenna. Þegar þessir aðilar eru ráðnir fá þeir í hendur talsvert 

vald yfir sinni eigin vinnu. Því er ljóst að þeir sem ráðnir eru inn í skipulag eins og þetta 

geta ráðið því hvernig skipulag þeirra vinnu er, þ.e.a.s. þetta er ekki jafn fastmótað 

regluverk og í sjálfu weberíska skrifræðinu. Valdið kemur því ekki eingöngu að ofan frá 

einhverju yfirvaldi heldur er valdið einnig í höndum sérfræðinganna, faglegt vald 

(Mintzberg 1983, 189-192). 

 

Mynd 1 Faglega líkanið (Mintzberg 1983, 194). 

Í faglega líkaninu er skipulagið frekar fljótandi og þykir oft erfitt að skilja. 

Auðveldast er að segja að sá sem kemur inn í líkanið geti nýtt sér það og beitt því eftir 

aðstæðum hverju sinni. Þannig er því staðlað svo að sérfræðingurinn geti nýtt sér það 

eftir hverja forsendurnar eru og hvað skjólstæðingur hans þarfnast. Aðgerðakjarninn er 

grunnur faglega líkansins, en aðrir hlutar eins og tæknistjórnun og millistjórnun eru ekki 

eins mikilvægir, þeir virka frekar sem stuðningstæki til að efla samhæfingu. Þar sem 

starfsútvíkkunin er lárétt er lítil þörf á beinni umsjón, þeir sem sjá um sitt svið eru því 

nokkuð frjálsir og geta mótað þetta eftir sínu höfði. Á mynd 1 sést greinilega hvernig 

stærsti og mikilvægasti parturinn er aðgerðakjarninn en ekki forystan. Eins og áður kom 

fram er valddreifingin nokkuð frjálsleg, bæði lóðrétt og lárétt, og í raun æðsta valdið í 

höndum sérfræðinganna sjálfra eða annarra starfsmanna. Sjálfstæðið í faglega líkaninu 

er mun meira en í weberíska skrifræðinu, þar er ekki tekið við skipunum að ofan heldur 

hafa starfsmenn meira sjálfstæði við að þróa og móta eigið starfssvið. Í raun er eina 

aðhaldið sem kemur að þeim frá stoðdeildunum sem er í raun starfsþjálfun og aðlögun. 

Oft á tíðum er sameiginleg vinna til hins góða. Til að mynda er gott fyrir kennara að 

vinna saman að sameiginlegum hagsmunum, eins er gott fyrir sjálfstæða sérfræðinga að 

vinna saman í einhverskonar tengslaneti/teymi og þannig vinna að skilvirkara 

sameiginlegu markmiði (Mintzberg 1983, 192-197). 

Auk tiltölulega mikils sjálfstæðis í starfi stýrir þetta fagfólk einnig þeim hlutum 

sem hafa áhrif á starfið sjálft, þ.e.a.s. að þetta kerfi byggir á meira sjálfstæði starfsmanna 

en t.d. í vélrænu skrifræði (vélræna skipulagið eru í raun weberíska skrifræðið). Oft á 

tíðum er það fagfólkið sjálft sem forgangsraðar og finnur út hvað þarf að gera svo að  

kennsla og vinna verður hægkvæmari, þá m.a. ráðstöfun fjármagns. Samt sem áður þýðir 



  

11 

þetta ekki að faglegu stjórnendurnir séu algjörlega valdalausir, þótt færa megi rök fyrir 

því í samanburði við stjórnendur í weberíska skrifræðinu. Í raun hafa stjórnendur í 

faglega líkaninu ekki eins formleg völd og stjórnendur i weberíska skrifræðinu, en hafa 

þó nokkuð óformleg völd, t.d. að halda utan um að andinn sé góður meðal starfsmanna 

og að truflanir séu ekki of miklar í skipulagi fyrirtækisins eða stofnunarinnar. Einnig 

virka slíkir stjórnendur oft á tíðum sem einskonar tengiliðar á milli fagfólks  í 

stofnuninni og þeirra sem eru utanaðkomandi, t.d. hagsmunaðila eða jafnvel stjórnvalda. 

Þó að allt sé frjálslegra í þessu samhengi þá er mjög mikilvægt í faglegum skrifræðum að 

hafa skilvirkan stjórnanda, þar sem fagfólk þarf að geta losað sig undan þeirri pressu 

sem fylgir því að hafa allt í reglu. Auk þess þurfa bjargirnar eins og fjármagn, samhæfni 

og starfsfrelsi að vera til staðar og geta því einbeitt sér eingöngu að gera sitt starf sem 

best. Þeir sem stjórna verða að sýna fram á að þeir séu þarna fyrir hitt fagfólkið því ef 

ekki ríkir traust getur fagfólkið látið stjórnandann fara, því eins og áður hefur komið 

fram kemur valdið að neðan (Mintzberg 1983, 197-201).  

1.3 Pólitíska líkanið 

Pólitíska líkanið er það líkan sem er mest umdeilt af þessum þremur, en ástæða þess er 

því pólitískar ráðningar er vaninn. Í þessu líkani er það forsenda með því að sigra t.a.m. 

kosningar. Það þýðir að flokkur eða einstaklingur geti komið sínum stuðningsmönnum 

eða einstaklingum sem eru hliðhollir stjórnarflokki í störf hjá ríkinu. Einnig má líta á 

slíkar ráðningar sem tæki fyrir stjórnarflokka til að halda völdum sínum, ekki einungis í 

stjórnmálum heldur einnig í opinbera geiranum, þ.e.a.s. hjá opinberum stofnunum. Til 

eru tvær útgáfur af þessu líkani, annars vegar það sem er kallað fyrirgreiðsluráðningar 

sem er í raun verðlaun fyrir þá sem hafa stutt einstaklinga eða flokka til að komast til 

valda og fá því í „verðlaun“ góða stöðuveitingu (Gunnar Helgi Kristinssin 2007, 213-

214). Hins vegar er það þróaðri útgáfan af þessu pólitíska líkani en hún kemur í veg fyrir 

skekkju sem verður í skrifræði. Því er reynt að laga þá skekkju með því að ráða pólitískt í 

stöður hjá hinu opinbera, þannig er staða ráðandi flokka styrkt í stjórnsýslunni. Einnig 

nota flokkar þetta tæki til að ráða í opinberar stöður sem er hliðhollt þeirra stefnu, því 

hafa þau sömu markmið og stjórnmálaflokkurinn eða stjórnmálamennirnir. Þá verður öll 

stjórnsýslan á valdi flokksins og virkar eins og vel smurð vél (Pratt og Zeckhauser 1985, 

15). 

2 Laga- og regluramminn 

Til að skilja ráðningar kennara við Háskóla Íslands þarf að skoða annars vegar þau lög og 

reglur sem fjalla um Háskóla Íslands og hins vegar öll þau lög og reglur sem koma að 

opinberum starfsmönnum sem og opinberri stjórnsýslu. Stjórnarskrá Íslands hefur að 

geyma þau lög sem eru víðtækust og hafa áhrif á flest öll lög í landinu. Í þessum kafla 

ritgerðarinnar verður fjallað um stjórnsýslulög en það eru þau lög sem snerta opinbera 

starfsmenn hvað mest. Viðurkennt er að stjórnsýslulög nr. 37/1993 eru þau lög sem 

ganga lengst af þeim lögum sem fjallað verður um í kaflanum, þ.e. lög um réttindi og 

skyldu starfsmanna ríkisins nr. 70/1996, lög um opinbera háskóla nr. 85/2008, lög um 

jafnan stöðu og jafnan rétt kvenna og karla nr. 10/2008 og að lokum um reglur Háskóla 

Íslands. Þessi lög virka sem nokkurskonar stigveldi þar sem ofangreind lög eru fyrir 

neðan stjórnsýslulögin. Fyrir ofan þau er t.d. stjórnarskráin. Stiklað verður á stóru í 

flestum þessum lagabálkum og leitast við að útskýra hvað það er sem skiptir máli er 

kemur að Háskóla Íslands eða ráðningum opinberra starfsmanna. Undir lokin verður 

farið ítarlega í regluverk Háskóla Íslands, þá aðallega þær greinar reglnanna sem koma 

að ráðningu akademískra starfsmanna. 

2.1 Stjórnsýslulögin 

Þegar kemur að starfsmannahaldi hins opinbera eru það stjórnsýslulögin sem ganga þar 

lengst. Í lögum sem gilda um stjórnsýslu ríkis og sveitarfélaga byrjar fyrsti kafli á að fara 

yfir gildissvið þeirra. Í öðrum kafla er farið yfir sérstakt hæfi, þ.e. vanhæfi, áhrif þess og 

málsmeðferðir. Þriðji kafli fjallar um almennar reglur, eins og t.d. leiðbeiningarskylduna, 

útreikningar frests, málshraða, rannsóknarregluna, jafnræðisregluna og loks 

meðalhófsregluna. Fjórði kafli fjallar um andmælarétt, þ.e. hvernig skuli tilkynna um 

meðferð mála, upplýsingarétt, hvaða gögn séu undanþegin upplýsingaréttinum, hver 

takmörkun upplýsingarréttarins sé, hvernig er hægt að fresta málum og loks 

rökstuðningur synjunar og kæruheimild. Fimmti kafli fjallar um hvernig eigi að birta 

ákvörðun og rökstuðning. Sjötti kafli fjallar um hvernig hægt sé að breyta málum, taka 

þau upp að nýju eða afturkalla þau. Sjöundi kafli fjallar um stjórnsýslukærur þ.e. hvenær 

það er grunnur fyrir kæruheimild, hver kærufrestur sé, hvernig málsmeðferð þessara 

mál sé og hvernig úrskurður er kveðinn upp. Áttundi kafli eru um stjórnsýslunefndir, þ.e. 

hvernig er skipað í þær, hvernig þær funda og hvernig málsmeðferð er innan þeirra. 

Níundi kafli fjallar um hvernig rafræn meðferð stjórnsýslu mála er. Tíundi og síðasti 

kaflinn fjallar um gildistíma. Hér næst verða skoðuð lög sem eru undir 

stjórnsýslulögunum (lög nr. 37/1993). 

2.2 Lög um réttindi og skyldur starfsmanna ríkisins 

Ef skilja á regluverkið í kringum ráðningar kennara við Háskóla Íslands er mjög 

mikilvægt að byrja á því að skoða lög nr. 70 frá 1996 en það eru lög um réttindi og 

skyldur starfsmanna ríkisins. Fyrsti hluti laganna kallast almenn ákvæði. Í fyrsta kafla 

hans er farið yfir gildissvið laganna, þ.e.a.s. um hvaða starfsmenn þetta á við og hverja 

ekki. Þar kemur einnig fram að þetta eigi við um alla starfsmenn ríkisins sem eru ráðnir 

til starfa lengur en einn mánuð í senn þó með nokkrum undantekningum eins og 

forsetinn, ráðherrar og alþingismenn. Annar kaflinn fjallar um starfsveitingar en í 

honum er m.a. fjallað um hverja megi ráða til starfa og hvaða skilyrði þurfi að uppfylla. 

Einnig er fjallað um auglýsingaskyldu en í grunninn gengur hún út á að auglýsa þurfi í 

allar opinberar stöður ríkisins, lögin segja að auglýsa þurfi með a.m.k. tveggja vikna 

fyrirvara. Þó segja lögin einnig að sleppa má við að auglýsa starf ef um tímabundna 

ráðningu er að ræða en sú ráðning má ekki vera lengri en til eins árs, dæmi um slíkar 

ráðningar er ef starfsmaður er í veikindaleyfi. Þriðji kafli laganna fjallar um réttindi 

starfsmanna en í honum er aðallega verið að fara yfir laun starfsmanna t.d. hvenær þau 

skuli greidd, að starfsmenn eigi rétt á launum í veikindafríum og eða barneignarfríum. 

Einnig er farið yfir vinnutímann og önnur réttindi sem starfsmenn eiga að hafa. Í fjórða 

kafla lagana er fjallað um skyldur opinberra starfsmanna. Farið er ítarlega í hvað 

starfsmanni ber að gera eins og t.d. að mæta í vinnu á réttum tíma, leggja sig 100% fram 

í sinni vinnu o.sv.fr. Í þessum kafla er einnig fjallað um skriflegar áminningar en 

starfsmenn fá slíkt ef þeir mæta oft seint í vinnu, stenda sig illa í starfi eða er með 

einhverja ósæmilega hegðun í vinnunni, þó er starfsmanni gefinn sá kostur að andmæla 

áður en kemur að áminningunni (lög nr. 70/1996). 

Í öðrum hluta laganna er eingöngu talað um sérstök ákvæði um embættismenn 

en ekki verður fjallað um það í þessari ritgerð. Þriðji hluta laganna fjallar um sérstök 

ákvæði um aðra starfsmenn ríkisins en embættismenn. Fjallað er ítarlega um ráðningar í 

störf þ.e. að starfsmenn séu ráðnir ótímabundið með gagnkvæmum uppsagnarfresti, þó 

sé hægt að ráða tímabundið en aldrei lengur en tvö ár í senn. Í níunda kafla þriðja hluta 

er fjallað um starfslok þ.e. hvernig eigi að segja starfsmönnum upp, hvernig starfsmenn 

geti sagt upp og hver uppsagnarfresturinn er. Ekki er hægt að reka starfsmann nema að 

hafa áminnt hann og starfsmaður hefur ekki bætt ráð sitt, eða um er að ræða 

hagræðingu og fækkun á starfsfólki. Uppsagnarfrestur er oftast þrír mánuðir en 

forstöðumaður stofnunar getur lengt þann tíma í allt að sex mánuði ef margir segja upp á 

sama tíma. Í tíunda kafla er fjallað um sérstöku réttindi, þar er sagt að stéttafélög geri 

kjarasamninga fyrir starfsmenn og sagt frá rétti stéttarfélaga til að fara í verkfall. Í fjórða 

og síðasta hlutanum er fjallað um önnur ákvæði eins og ýmis sérákvæði. Undir lokin er 

farið yfir gildistöku og lagaskil laganna (lög nr. 70/1996). 

2.3 Lög um opinbera háskóla 

Nú er komið að næsta stigi í þessu yfirferð á lagaverkinu, nú eru það lög sem setja 

útlínurnar fyrir því hvernig opinberir háskólar á Íslandi eiga að starfa. Eins og svo oft 

áður er farið yfir gildissviðið í byrjun laga og nær það til allra háskóla í eigu ríkisins. 

Næst er komið að umfjöllun um hvert hlutverk háskóla eigi að vera. Annar kafli er 

útlistun á því hvernig stjórnsýslan og stjórnskipulag skólana eigi að vera,  þ.e.a.s. hverjar 

skipulagseiningar þeirra eigi að vera og rekstrarform. Hvernig háskólaráð og stjórn 

háskólanna er, hverjir séu fulltrúar í háskólaráði, hvernig fundir þeirra eigi að fara fram 

og loks í lok þessa kafla er farið yfir rektor skólans hvernig hann er ráðinn og hvað séu 

hans skyldur. Rektor er ráðinn af ráðherra eftir tillögum frá háskólaráði. Þriðji kafli 

þessara laga fjallar um háskólafundi og hverjir séu fulltrúar á þeim. Fjórði kaflinn fjallar 

svo um fræðasviðin (sem reyndar í lögunum eru kallaðir skólar) og stofnanir háskólans, 

í þessum fjórða kafla er líka farið yfir forseta fræðasviða og deildarformenn. Í lokin á 

þessum kafla er síðan fjallað um skólaráð en þar sitja forseti og deildarformenn, og 

einnig er fjallað um skólafundi. Fimmti kafli laga um opinbera háskóla er í raun það sem 

er grunnurinn að næsta kafla þessara ritgerðar um reglur Háskóla Íslands um ráðningar, 

því í þessum fimmta kafla er fjallað um starfsfólk háskóla. Þar er farið yfir starfsheitin, 

dómnefndir sem dæma eiga hæfni og loks hvernig störf eru veitt. Farið verður mun 

ítarlegar ofan í þetta í næsta kafla, þar sem reglurnar um Háskóla Íslands eru byggðar á 

þessum lögum þá hljómar margt af þessu mjög svipað að mati höfundar. Sjötti kafli er 

svo um nemendur innritun þeirra, réttindi og skyldur. Sjöundi kafli er um kennsluna 

sjálfa, prófin og þær prófgráður sem í boði eru. Áttundi kafli fjallar svo um 

fjárhagsmálefni, þ.e.a.s. fjármögnun og annað því um líkt. Níundi kafli er svo um ýmis 

önnur mál eins og aðra starfsemi, ársfundi, birtingu reglna, kennsluskrá og samstarfsnet 

opinberra háskóla. Lög þessi enda svo á gildistökunni eins og svo mörg önnur, en hún 

kemur fram í tíunda kafla (lög nr. 85/2008).  

2.4 Lög um jafna stöðu og jafnan rétt kvenna og karla 

Þessi lög eru gífurlega mikilvæg að mati höfundar þegar kemur að ráðningum opinberra 

starfsmanna, því í samfélagi samtímans er aukin pólitísk og samfélagsleg áhersla á 

mikilvægi þess að hafa karla og konur í stjórn og störfum eins jafnt og hægt er. Í þessum 

lögum er farið yfir í fyrsta kafla markmið þeirra og nokkrar mikilvægar orðaskýringar. 

Markmiðin eru einfaldlega að jafna stöðu og rétt kynjanna, þannig að allir hafi jöfn 

tækifæri óháð kyni, svo er talið upp nokkur atriði hvernig megi gera það. 

Orðskýringarnar eru síðan á allskonar hugtökum er koma að jafnrétti, eins og t.d. á 

hugtökunum bein-, óbein- og kynbundin mismunun, kynferðislegt áreiti og ofbeldi og 

loks kaup og kjör. Annar kafli er síðan um stjórnsýsluna, yfirstjórnina sem er félags- og 

tryggingarmálaráðherra nema annað sé tekið fram. Því næst í þessum sama kafla er farið 

yfir jafnréttisstofu sem fer með stjórnsýsluna, þar sem lögin ná til en hún heyrir undir 

yfirstjórn ráðherra. Kærunefnd jafnréttismála og hvernig málsmeðferð hennar fer fram 

og upplýsingaröflun er næst í röðinni. Næst er komið að umfjöllun um jafnréttisráð og 

hlutverki þess lýst, jafnréttisþing sem ráðherra skipar. Jafnréttisnefndir sveitafélaga eru 

nefndar, jafnréttisfulltrúar, jafnréttisráðgjafar og margt fleira (lög nr. 10/2008).  

Þriðji kafli er um réttindi og skyldur, fyrst er það vinnumarkaðurinn sem er 

tekinn fyrir og þar eru atvinnurekendur og stéttafélög hvött til að stuðla að jafnrétti. Þar 

kemur einnig fram að öll fyrirtæki með fleiri en 25 starfsmenn verða að gera með sér 

jafnréttisáætlun. Þessari áætlun verður að skila til jafnréttisstofu og ef það er ekki gert 

eða henni ekki fylgt er hægt að kæra viðkomandi fyrirtæki. Launajafnrétti er grein 

þessara laga sem kannski skýrir sig nokkuð sjálf en þar er ætlast til þess að karlar og 

konur fái jöfn laun. Laus störf eiga að standa konum og körlum jafnt til boða, og bæði kyn 

eiga að hafa sömu möguleika til endurmenntunar, símenntunar eða starfsþjálfunar. 

Samræming fjölskyldu- og atvinnulífs er mjög mikilvægt jafnt fyrir konur og karla 

samkvæmt lögunum. Svo er það áreitnin bæði kynbundin og kynferðisleg, en það er 

mjög mikilvægt að þetta sé allt saman skýrt á vinnustöðum að mati höfundar. Loks er 

það menntun og skólastarf, þarna er mikið verið að tala um mikilvægi fræðslu fyrir þá 

sem eru í skólum, en sú fræðsla á að vera um jafnrétti og að kennslu efni sé ekki að 

mismuna öðru hvoru kyninu (lög nr. 10/2008). 

Fjórði kafli fjallar um bann við mismunun á grundvelli kyns, og þar er fyrst talað 

um almennt bann við mismunun. Þar segir í raun að er bannað sé að mismuna fólki á 

grundvelli kyns alveg sama hvað það er. Farið er því næst ítarlega í ákveðna hluti eins og 

bann við launamismunun, og það sem kannski kemur þessari ritgerð hvað mest við en 

það er bann við mismunun í starfi og við ráðningu en þetta er 26. gr. laganna. Í þessari 

grein er farið yfir þá ýmsu hluti sem bannað er að mismuna hvað varðar störf, eins og t.d. 

bannað er að mismuna einstaklingum um störf, stöðuhækkun, stöðubreytingu, 

námsleyfi, uppsögn og eiginlega allt sem kemur starfi viðkomandi við. Óheimilt er að láta 

fæðingar- eða foreldraorlof hafa neikvæð áhrif á ákvarðanir, bannað er að auglýsa starf 

sem segir að annað kynið eigi frekar við en hitt, verður að vera möguleiki fyrir bæði kyn 

að sækja um og fá starfið. Ef grunur leikur á um brot verður atvinnurekandi að sanna að 

ekki hafi verið um misrétti vegna kyns en einhvers annars. Einnig er bann við að reka 

fólk ef það hefur kært eða beðið um leiðréttingu vegna einhvers brots sem þessi lög 

segja til um. M.ö.o. er hægt að segja það er bannað að segja einhverjum upp ef hann hefur 

kært eða beðið um leiðréttingu vegna misræmis í kjörum vegna síns kyns. Einnig er 

bann við mismunum í skólum, og á uppeldisstofnunum, svo er aftur farið yfir 

auglýsingarnar. Í lokinn á kaflanum er talað um að bannað sé að afsala sér réttindum 

sem koma fram í þessum lögum. Fimmti og sjötti kafli laganna fjalla um viðurlög og 

önnur ákvæði, þ.e.a.s. sektir við brotum á þessum lögum, bætur fyrir fjártjón og miska 

vegna brota á lögunum. Í lokin er það reglugerðaheimildin sem ráðherra er með og 

gildistakan (lög nr. 10/2008). 

2.5 Reglur Háskóla Íslands um ráðningar 

Regluverk Háskóla Íslands er mjög stórt og veigamikið, því verður einblítt og farið dýpra 

ofan í þær greinar sem koma að ráðningum, þ.e.a.s. greinar 28. til og með 46. Þessum 

greinum hefur síðan verið skipt niður í þrjá undirkafla og verður farið yfir hverja grein 

fyrir sig þó mismikið, en það fer aðallega eftir því hversu ítarlegar þær eru og hversu 

miklu máli þær skipta fyrir niðurstöður þessarar ritgerðar. 

2.5.1 Akademískir starfsmenn, skyldur og skilgreining starfs 

Þegar búið er að stikla á stóru hvað lögin segja um það hvernig verklagsreglur þurfi að 

vera við ráðningar, hverjar skyldur og réttindi opinberra starfsmanna eru. Þá er komið 

að því að sjá hvernig reglurnar eru hvað varða ráðningar kennara við Háskóla Íslands. 

Til að skoða þessar reglur er best að kíkja á þriðja kafla í Reglur fyrir Háskóla Íslands sem 

eru reglur nr. 569/2009. Þar er í 28. gr. byrjað á að fjalla um akademíska starfsmenn en 

þar segir að það séu prófessorar, dósentar og lektorar. En einnig má ráða vísinda- og 

fræðimenn án kennsluskyldu. Næsta grein fjallar um ákvörðun um ráðningu, þar segir að 

rektor veiti ótímabundin störf á meðan að forseti fræðasviðs í umboði rektors sér um að 

ráða í tímabundin störf við fræðasvið sem hann er forseti yfir. Í þessari sömu grein er 

einnig talað um að það megi ekki ráða þá sem dómnefnd hefur dæmt vanhæfa þ.e.a.s. ef 

dómnefnd telur umsækjendur ekki uppfylla þau skilyrði sem sett voru þegar starfið var 

auglýst má ekki ráða þá umsækjendur. Áður en ákvörðun um ráðningu er tekin skulu 

umsóknir sendar til valnefndar, en það er ekki nauðsynlegt ef starfið hefur ekki krafist 

auglýsingaskyldu. Samt mega rektor og forseti biðja um slíkt álit hvenær sem er. 30. gr. 

fjallar um hlutastörf en það er leyfilegt að ráða prófessora, dósenta, lektora, 

vísindamenn, fræðimenn og sérfræðinga í 20-74% hlutastarf. Í lokin á þessari sömu 

grein er síðan sagt að það gildi sömu reglur um hlutastörf og full störf nema annað sé 

tekið fram í reglum skólans (Innanríkisráðuneytið 2009). 

Í 31. gr. laganna sem er mjög flókin að mati höfundar og illskiljanleg, kemur fram 

að ráðningar við Háskóla Íslands skulu vera tímabundnar til fimm ára, alveg sama hvort 

um sé að ræða fullt starf eða hlutastarf. En samt er talað um að það megi lengja 

tímabundna ráðningu upp í allt að sjö ár ef það stendur þannig á. Enn fremur er sagt að 

upphafleg ráðning geti verið styttri eða jafnvel ótímabundin og getur rektor ákveðið það. 

Þetta er hægt vegna þess að í reglunum segir að deildirnar eða fræðasviðin verði að hafa 

vel studda ástæðu til að víkja frá fyrstu málsgrein. Síðan kemur fram í lokin á þessari 

grein að starfsmenn sem hafa verið ráðnir tímabundið öðlast ekki ótímabundna 

ráðningu sjálfkrafa, fyrst þarf framgangsnefnd Háskóla Íslands að skoða og ákveða með 

ráðninguna hvort hún eigi að verða ótímabundin. Þá er komið að starfsskyldum kennara 

en það er 32. gr. laganna, þar segir að starfsskyldan skiptist í þrennt, rannsóknir, kennslu 

og stjórnun. Þeir sem eru ráðnir til vísinda- eða fræðistarfa hafa einungis tvennt af þessu 

en það er rannsóknir og stjórnun. Þeir eru samt ekki alveg sloppnir því Háskólaráð getur 

sett nánari reglur og þar geta þeir sett kennsluskyldu á þá sem er ráðnir sem vísinda- og 

fræðimenn. Forseti hvers fræðasviðs í samráði við deildarforseta ákveður starfskyldur 

kennara og einnig þeirra sem eru í vísinda- og fræðistörfum. Enn fremur hvaða kennslu 

og stjórnun kennurum er vísað í. Næst er það 33. gr. laganna sem fjallar um 

rannsóknarmisseri sem er í raun rannsóknarleyfi sem rektor getur veitt kennara eftir að 

hafa fengið umsögn þess efnis frá forseta fræðasviðs. Þarna er rektor að gefa kennara 

leyfi frá kennslu- og stjórnarskyldu sinni í eitt eða tvö misseri, svo að kennari geti 

einbeitt sér eingöngu að rannsókn sinni. Þar að auki hefur forseti fræðasviðs í umboði 

rektors heimild til að gefa kennara leyfi í allt að þrjár vikur svo lengi sem það bitnar ekki 

á kennslu hans t.d. ef kennari þarf að fara erlendis til að sækja ráðstefnu, fara á námskeið 

eða eitthvað slíkt. En ef tíminn er meiri en þrjár vikur verður forseti að senda rektor 

erindi með rökstuðningi hvers vegna leyfið hafi verið veitt (Innanríkisráðuneytið 2009). 

Skilgreining starfs kemur fram í grein 34. þarna er aðallega verið að tala um það 

hverjir hafa völdin til þess að skilgreina störfin og eru það deild eða stofnun sem gera 

tillögu að skilgreiningu og senda til forseta fræðasviðs. Tillögur verða þó að vera í 

samræmi við stefnu deildar, fræðasviðs og háskólans. Deildir eða stofnanir fá svo 

deildarráð eða valnefnd deildar í umboði þess, stjórn stofnunar eða námsstjórn 

þverfræðilegrar námsleiðar. Skilgreiningin þarf að ganga út frá einhverja af þeim 

starfsheitum sem komu fram í 28. gr. þessara laga og verður það að liggja fyrir áður en 

það starf er auglýst. Þar þarf að koma fram skýrt og greinilega hvaða kröfur og 

hæfnisviðmið er verið að leita eftir og hvaða fræðasvið á þar við og prófgráða sem 

umsækjandi þarf að hafa. Einnig þarf að koma fram að umsækjandi sé með doktorspróf 

nema að deild eða stofnun telji að það sé óhjákvæmilegt að finna einstakling sem 

uppfyllir það, starfsmaður er svo ráðinn til starfa hjá ákveðnu fræðasviði, deild eða 

stofnun. Reyndar getur rektor eða forseti fræðasviðs síðan breytt skilgreiningum 

starfsins í krafti stjórnunarheimilda (Innanríkisráðuneytið 2009).  

2.5.2 Auglýsingar, undantekningar, framgangur og flutningur 

Í 35. og 36. grein reglanna er kveðið á um auglýsingar, fyrst er það auglýsingin sjálf, svo 

eru það undantekningarnar frá auglýsingaskyldunni og er sú seinni rúmlega helmingi 

lengri en greinin um auglýsingarnar sjálfar. Þetta hljóðar svo að laus störf kennara og 

einnig þeirra sem eru ráðnir sem vísinda- eða fræðimenn eru auglýst á starfatorgi 

fjármálaráðuneytisins. Starf verður að vera auglýst þannig að umsóknarfrestur sé 

minnst fjórum vikum eftir að auglýsing birtist. Til að tryggja að sem hæfastir aðilar sæki 

um þessi störf sem eru laus verður að auglýsa starfið á alþjóðlegum vettvangi og einnig í 

innlendum dagblöðum. Það er svo starfsmannasvið sem fer með allar þessar auglýsingar 

hvort sem þær eru erlendar eða innlendar. Allar upplýsingar skulu svo vera aðgengilegar 

á háskólavefnum þar að segja lausu störfin. Þá er komið að undantekningunum, í fyrsta 

lagi þarf ekki að auglýsa starf ef um er að ræða afleysingar til skemmri tíma en tólf 

mánaða, eða ef um ræðir hlutastarf sem ekki telst sem aðalstarf einstaklings. Ef ráðið er 

til 12 mánaða eða skemur má ekki framlengja samningi nema að auglýsa starfið fyrst. 

Það þarf ekki að auglýsa starf ef það er verið að flytja starfmenn á milli starfsheita en það 

kemur betur fram þegar farið verður yfir greinar 38. og 39. Rektor getur boðið 

akademískum starfsmanni að taka við öðru akademísku starfi innan háskólans án þess 

að þurfa að auglýsa það laust ef tillögur þess efnis koma frá fræðasviði og með samþykki 

háskólaráðs. Þetta er allt saman í samræmi við 2. mgr. 17. gr. laga nr. 85/2008. Það þarf 

ekki að auglýsa störf ef þau byggja á tímabundnum styrkjum, störf sem tengjast 

tímabundnum verkefnum, störf sem nemendur taka að sér samhliða 

rannsóknarverkefnum og eða störf sem tengjast einhverju starfi utan háskólans á 

grundvelli samstarfssamnings, eins og kom fram í 30. gr. reglanna (Innanríkisráðuneytið 

2009). 

Umsóknir um störf eiga að berast vísinda- og nýsköpunarsviði en æskilegt er að 

umsóknir séu á rafrænu formi en ef þær eru það ekki þarf að skila inn tvíriti. Með 

umsókn skal skila vottorði um nám og störf, ritaskrá, skýrslu um vísindastörf og önnur 

störf og loks greinagerð um áform ef svo heppilega vill til að starfsmaður verður ráðinn. 

Síðan skal skila átta ritverkum og nefna hvað sé mikilvægast til að fá starfið, eða tengist 

því best. Það þarf einnig að láta vita ef verk var unnið með einhverjum öðrum, og þá 

helst hversu mikið umsækjandi setti í verkið. Í 38. gr. reglnanna er talað um framgang 

kennara og sérfræðinga á milli starfsheita, þarna er í raun verið að tala um einskonar 

stigveldi þar sem fólk getur unnið sig upp eftir því. Þ.e.a.s. að rektor getur flutt án 

auglýsingar lektor í prófessorsstarf eða dósentsstarf, hann getur einnig fært dósent í 

prófessorsstarf, sérfræðing í starf fræði- eða vísindamanns, og loks fræðimann í starf 

vísindamanns. Það þarf reyndar að liggja fyrir álit dóm- og framgangsnefndar fræðisviðs 

um að ákveðinn einstaklingur uppfylli þessar kröfur sem þarf til að gegna starfinu og 

tillaga hafi verið veitt fyrir þessum flutningi. Um þessa flutninga gilda ákveðnar reglur 

sem háskólaráð hefur sett. Svo í beinu framhaldi af þessu kemur 39. gr. reglnanna sem 

eru um flutninga sérfræðinga, fræðimann og vísindamanna í kennslustörf. Þar hefur 

rektor enn eina heimildina til að færa fólk á milli starfa en hann þarf reyndar 

samkomulag viðkomandi deildar, stofnunar og í samráði við forseta sviðs. En þá getur 

hann flutt sérfræðinga, fræðimenn og vísinda menn í störf lektors, dósents og 

prófessors. Ástæða þess er sú að þeir hafi þá þegar kennslu- og stjórnunarskyldu. En ef 

þeir eru færðir til í þessi störf og ekki liggur fyrir álit sem fjallar um kennslu viðkomandi 

frá dómnefnd verður kennslumálanefnd að gefa rektor álit á færni viðkomandi aðila til 

kennslustarfa (Innanríkisráðuneytið 2009). 

2.5.3 Dómnefndir og valnefndir 

Að lokum verður hér að neðan farið yfir þær nefndir sem koma að því að meta og velja 

hæfustu umsækjendurna. Ef 40. gr. reglanna er skoðuð má þar finna umfjöllun um 

skipan og málsmeðferð dómnefnda en það er rektor sem sér um það að skipa fimm 

dómnefndir, eina fyrir hvert fræðasvið háskólans. Dómnefndir skulu meta hæfni 

umsækjanda og athuga hvort þeir standist allar þær kröfur sem setta voru fra þegar 

störfin voru auglýst. Þessar fastadómnefndir eru ráðnar til fimm ára í senn. Þrátt fyrir 

þetta allt saman þá má rektor fallast á þá beiðni að sérstök nefnd sé skipuð til að skoða 

hæfni umsækjanda fyrir eitthvað ákveðið starf, en eingöngu ef það eru einhver sérstök 

og góð rök fyrir því. Í dómnefnd skulu sitja þrír aðilar sem hafa verið tilnefndir til þess, 

kveðið er á um lágmarkshlut beggja kynja í dómnefndum og skal sá sem tilnefnir gæta 

þess að tilnefna alltaf einstaklinga af báðum kynjum. Háskólaráð tilnefnir tvo fulltrúa til 

að sitja í hverri fastadómnefnd, af báðum kynjum, formann og varformann. Varamenn 

skulu skipaðir með sama hætti. Þriðji nefndarmaðurinn skal vera sérfræðingur á því 

ákveðna sviði sem við á og skal hann tilnefndur af viðkomandi deild eða stofnun. Um 

sérstakar dómnefndir gilda aðeins aðrar reglur en þá tilnefnir háskólaráð tvo fulltrúa og 

deild eða stofnun sem við á, þriðja aðila og skuli hann gegna formannsstöðu 

nefndarinnar. En það verður alltaf að vera að minnsta kosti einn af þeim sem skipaður er 

starfandi við Háskóla Íslands. Loks er það svo rektor sem tilkynnir umsækjendum 

hverjir hafa verið skipaðir í dómnefndina. Það má einungis skipa einstaklinga sem hafa 

lokið doktorsprófi eða hliðstæðu prófi í dómnefndir, nema sá möguleiki sé ekki fyrir 

hendi. Sá sem gegnir formennsku í fastri nefnd verður að hafa verið metinn hæfur til að 

gegna prófessorembætti. Annað er uppi á teningnum þegar kemur að sérstöku 

dómnefndinni,  þá er nóg að formaðurinn hafi verið metinn nógu hæfur til að gegna því 

starfi sem dómnefndin fjallar um. En eins og svo oft áður hefur rektor leyfi til að víkja 

aðeins frá þessum reglum hvað varðar hæfnismat á formanni sérstöku dómnefndanna, 

en hann þarf ekki þessi hæfnisskilyrði ef hann er talinn vera sérfræðingur á sínu sviði, 

hefur lokið doktorsprófi og uppfylli augljóslega þær kröfur sem þarf til að vera 

háskólakennari. Hæfi dómnefndarmanna er getið til um í öðrum kafla laga nr. 37/1993 

sem eru betur þekkt sem stjórnsýslulög. Háskólaráð setur svo nánari reglur um störf 

nefndanna inn í verklagsreglur. Rektor ræður einnig ritara, en ritarinn sér um að farið sé 

eftir öllum reglum sem við eiga og aðstoðar dómnefndir við að fylgja reglunum eftir. 

Ritarinn sér einnig um undirbúning umræðna um umsóknir og tryggir að öll gögn séu til 

staðar þegar dómnefnd fjallar um málin. Það er svo formaðurinn sem stýrir starfinu og 

skiptir verkunum á milli þeirra sem sitja í nefndinni. Dómnefndin getur einnig aflað 

meiri upplýsinga um umsækjendur telji nefndin það nauðsynlegt til að meta betur hæfni 

einstaklinganna, ef meiri upplýsingum er aflað þarf að gæta jafnréttis. Ef það koma fram 

einhver gögn sem eru umsækjenda í óhag skal benda honum á það og honum gefinn 

kostur á að tjá sig um þessar upplýsingar. Eftir að mat nefndarinnar er hafið er þeim ekki 

skylt að taka við umsóknargögnum nema að það sé til að votta önnur gögn sem fylgdu 

með umsókn. Þessi vinna skal vera skilvirk og á nefnd að skila áliti sínu til þess sem 

skipar í stöðuna innan 30 daga frá því að öll gögn lágu fyrir. Ef þessu seinkar skal 

tilkynna það öllum umsækjendum, ásamt skýringu á drættinum. Ritari sér svo til þess að 

allar þessar tilkynningar komist til skila (Innanríkisráðuneytið 2009). 

Í  41. gr. er fjallað um mat dómnefndar á umsækjendum, lágmarkskröfur svo 

einstaklingur geti hlotið starf innan háskólans eða stofnananna hans, en þar er m.a. 

kveðið á um að viðkomandi sé með meistarapróf eða jafngilda reynslu eða þekkingu, 

þetta verður dómnefnd að meta. Einnig verða einstaklingar að vera með það góðan 

árangur í starfi að þeir njóti viðurkenningu á því sérsviði sem á við hverju sinni og loks 

skal gera kröfu um að aðili hafi doktorspróf nema því sé ekki við komið að mati deildar. Í 

dómnefndaráliti verður að koma fram hvort að öll gögn standist þær lámarkskröfur sem 

settar voru fram í auglýsingunni á starfinu, ef svo er þá telst umsækjandi hæfur. Einnig 

má nota gömul dómsálit ef þau eru innan við fimm ára gömul, en þá eru þau að öllum 

líkindum til ef umsækjandi hefur sótt áður um störf innan háskólans. Þetta er svo allt 

tekið saman og skoðað út frá skyldum háskólakennara en eins og komið hefur fram áður, 

en þær voru þrjár rannsóknir, kennsla og stjórnun. Ef umsækjandi uppfyllir þessi 

lágmarksskilyrði er ekki nauðsynlegt að leita frekari upplýsinga. Í gr. 42. er fjallað um 

dómnefndarálit en þar er m.a. fjallað um hvað skuli koma fram í álitinu. Fyrst skal gerð 

grein fyrir því við hvaða gögn var stuðst við og hvaða gögn nefndin aflaði til að komast 

að niðurstöðu um umsækjendur. Dómnefnd má einungis segja til um hvort umsækjandi 

sé hæfur í það starf sem hann sótti um eða óskaði eftir að vera fluttur í. Dómnefndin má 

því ekki segja að einstaklingur sé hæfari í eitthvað annað starf eða eitthvað slíkt því hún 

á einungis að fjalla um þetta einstaka mál. Dómnefnd má heldur ekki forgangsraða 

umsækjendum og á álit þeirra á því hvor sé hæfari ekki að koma fram, það á eingöngu að 

koma fram frá dómnefnd hvort umsækjendur séu hæfir eða ekki. Ef það er ekki 

samstaða um hæfnismat skuli vera greitt atkvæði og má minnihlutinn þá skila inn 

sérákvæði, en ef dómnefnd er sammála þá skila þau inn einu áliti. Ef álitið segir að þessi 

eða hinn einstaklingur sé talinn hæfur þýðir það ekki að sá hinn sami fái starfið, það eina 

sem það þýðir er að sá einstaklingur er talinn uppfylla skilyrði um lágmarks hæfni. Þá er 

komið að 43. gr. sem er um meðferð dómnefndarálits og afgreiðsla máls. Í greininni 

kemur fram að dómnefndin sendir álit sitt til þess aðila sem ræður í stöðuna, annað 

hvort rektor eða forseti fræðasviðs, einnig sendir dómnefnd ferils- og ritskrá með. Á 

sama tíma fara öll umsóknargögn til valnefndar. Ef sá sem ræður í stöðuna telur að 

dómnefndarálitið standist ekki lög eða finnst eitthvað ábótavant, skal sá hinn sami senda 

það aftur til dómnefndar ásamt bréfi sem segir hvað sé athugavert og þurfi að laga, ef 

þetta er gert skuli öllu umsækjendum kunngjört um þetta. Í þriðju málsgrein segir að 

senda skuli öllum umsækjendum dómnefndarálitið og hafi umsækjendur frest til að 

segja sinn hug á álitinu og gera athugasemdir við það ef þeim finnst eitthvað ósanngjarnt 

við álitið, og hafi umsækjendur sjö daga til þess. Ef aðilum finnst þessar athugasemdir 

gefa tilefni til, er hægt að senda þær aftur til dómnefndar til að skýra betur frá en að því 

loknu skal senda til valnefndar athugasemdirnar við álitið og einnig álitið sjálft. Ef 

umsækjandi hættir við og dregur umsókn sína til baka áður en hún er send til valnefndar 

á ekki að fara yfir dómnefndarálit þess einstaklings, en þegar dómnefndarálitið hefur 

verið sent til valnefndar telst það endalegt (Innanríkisráðuneytið 2009). 

Eftir að dómnefnd lýkur störfum sínum tekur valnefnd við en 44. gr. fjallarum 

skipan valnefnda. Valnefnd er í hverri deild og er ekki skipuð af rektor heldur eru hún 

skipuð af forseta fræðasviðs, reyndar getur forseti ákveðið að það sé aðeins ein valnefnd 

fyrir allt sviðið. Valnefnd skoðar það sem kemur frá dómnefndinni og metur 

umsækjendur, kemur svo fram með tillögu sem hún síðan sendir til forseta sviðs eða 

rektors ef við á. Ef starf er ekki innan neinnar ákveðinnar deildar heldur skarast kannski 

inn á tvær mismunandi deildir ákveður forseti hvaða valnefnd fer með málið. Í hverri 

valnefnd skulu vera fimm aðilar og allir með doktorspróf nema ef kostur er ekki á því en 

þá skuli alltaf meirihlutinn allvegana vera með doktorspróf. Það er passað uppá jafnrétti 

kynjanna og má ekki vera minna en 40% af öðru kyninu í nefndinni, en nefndina skipa 

deildarforseti sem er jafnframt formaður valnefndar, svo er það einn fulltrúi tilnefndur 

oftast af deildinni fer reyndar aðeins eftir atvikum getur líka verið tilnefndur af 

deildarráði og eða deildarforseta. Stundum er hann ráðinn til þriggja ára, svo er einn 

fulltrúi sem rektor tilnefnir og er hann alltaf ráðinn til þriggja ára. Loks eru tveir 

fulltrúar tilnefndir af annað hvort deildarráði, deildarforseta, formanni stofnunar eða 

stjórn fræðasviðs og skulu þessir tveir aðilar vera sérfræðingar á sínu sviði. Þá er það 45. 

gr. málsmeðferð valnefnda, valnefnd getur leitað álits hjá sérfræðingum og fleiri aðilum. 

Valnefnd getur síðan ákveðið að umfjöllun þeirra verði eingöngu um þá sem metnir eru 

hæfastir en ef nefndin kýs að gera það verður að rökstyðja þá ákvörðun og láta 

umsækjendur vita af því. Þar á eftir skal boða umsækjendur í viðtöl og láta þá einnig 

halda fyrirlestur. Þegar þetta er allt búið þ.e.a.s. að valnefnd sé búin að gera upp hug 

sinn, þarf nefndin að sýna fram á hver af þeim einstaklingum sem dómnefnd mat hæfa, 

þeim finnst vera best fallin samkvæmt þeim kröfum sem settar voru fram í auglýsingu til 

þess að fá starfið. Síðan skal niðurstaðan send til þess aðila sem ræður í starfið, sem er 

þá forseti fræðasviðs eða rektor. Umsögnin verður að vera komin í þeirra hendur frá 

valnefnd eigi síðar en 30 dögum frá því að öll gögn komu frá dómnefnd. Valnefnd skal 

einungis rökstyðja hvern þann sem þeim fannst vera hæfastur til að gegna starfinu en 

valnefnd getur líka lagt það til að enginn skuli vera ráðinn í stöðuna. Í lokin á þessari 

grein kemur síðan fram að rektor skipar valnefndum ritara og að valnefndum sé heimilt 

að safna fleiri gögnum um umsækjendurna, svo er það allra seinasta að háskólaráð getur 

sett nánari verklagsreglur á valnefndirnar. Í síðustu greininni, þeirri 46. er fjallað um 

hvaða sjónarmið eigi að vera við val á hæfasta umsækjanda. Þessi grein er ekki svo flókin 

eða svo óvænt að mati höfundar en þar kemur einfaldlega fram að valið verður að hafa 

stuðst við þær stefnur og uppbyggingu deildanna sem tengjast því starfi sem við á. Auk 

þess skal byggja á sjónarmiðum sem áður hafa komið fram í þessari yfirferð nánar 

tiltekið í 34. og 41. grein. Valnefnd getur síðan reynt að áætla hversu líklegur 

umsækjandi er til þess að stuðla að þessum markmiðum sem deildin eða fræðavið setur 

sér út frá starfsferli eða námsferli umsækjandans. Í lokin kemur fram að þetta verði allt 

saman að byggja á frammistöðu umsækjanda í viðtali og eða fyrirlestri ef það tæki var 

notað við gagnaöflun (Innanríkisráðuneytið 2009). 

3 Ráðningar innan Háskóla Íslands 

Eftir nokkuð nákvæma yfirferð yfir reglur Háskóla Íslands og þá sérstaklega þær greinar 

sem fjalla um ráðningar þá er kannski réttasta skrefið að kíkja aðeins á hvernig þetta er í 

raun. Skoða þá helst akademíska starfsmenn annars vegar og stundakennara hinsvegar 

og hvernig þeir eru ráðnir í störf sín. Þó að regluverkið segi kannski mjög mikið og 

útskýri hvernig þetta er í raun hjá akademískum starfsmönnum þá kemur lítið fram 

hvernig þetta var hjá stundakennurum. Því verður farið aðeins nánar ofan í það hvernig 

þetta er hjá stundakennurum og verður þá horft sérstaklega til þess hvernig reglur 

Félagsvísindasviðs eru gagnvart stundakennurum.  

3.1 Akademískir starfsmenn 

Byrjað verður á að skoða hvernig ráðningar akademískra starfsmanna fara fram innan 

Háskóla Íslands þá er best að byrja á auglýsingunum. Ef það er laus staða ber lögum 

samkvæmt að auglýsa hana. Þegar staðan er auglýst laus til umsóknar þarf að passa að 

ekki gæti neinnar mismununar í auglýsingunni og að allir geti sótt um. Í auglýsingunni 

þarf að koma fram hver hæfnisviðmiðin eru svo að hægt sé að meta hverjir séu hæfir til 

að gegna stöðunni sem auglýst er. Þegar umsóknir hafa borist eru þær sendar til 

viðkomandi dómnefndar sem metur hvaða umsækjendur eru hæfir samkvæmt þeim 

kröfum sem settar voru fram. Þegar dómnefnd er búin að kveða upp sinn dóm þá fara 

umsóknir þeirra aðila sem dómnefndin telur hæfa til valnefndar sem skoðar og metur 

það hvaða umsækjandi að mati valnefndar sé hæfastur af umsækjendunum sem 

dómnefnd taldi hæfa. Valnefnd getur reyndar ákveðið að enginn sé nógu hæfur og sent 

því tillögu um að enginn sé ráðinn í stöðuna. En þegar valnefnd er búin að gera upp hug 

sinn sendir það tillögu áfram til þess aðila sem sér um að ráða í stöðuna, sem er þá 

forseti fræðasviðsins, forstöðumaður og eða rektor Háskóla Íslands.  

Rektor er sá eini sem getur ráðið akademíska starfsmenn í ótímabundin störf, en 

forseti fræðasviðs og eða forstöðumaður geta eingöngu ráðið starfsmenn í tímanbundin 

störf og þá til fimm ára. Þessi fimm ára ráðning er reglan, þegar einhver nýr kemur inn 

og getur rektor einn lengt eða stytt þennan ráðningartíma um allt að tvö ár. Þau störf 

sem ekki þarf að auglýsa eru eins og áður segir tímabundin störf til skemmri tíma en 12 

mánaða. Ekki þarf að auglýsa störf þegar verið er að flytja fólk á milli starfsheita eða 

þegar kennarar fá framgang í eitthvað virtara starf og getur rektor flutt starfsmenn og 

kennara til eftir því sem hann fær tillögur um það frá deildum eða fræðasviðum. Eins og 

áður hefur komið fram í ritgerð þessari fara ráðningar starfsfólks eftir 8. og 17. gr. laga 

um opinbera háskóla nr. 85/2008 sem og þriðja kafla í reglum um Háskóla Íslands. Því 

er ljóst að þegar akademískar ráðningar eiga í hlut er regluverkið mjög ítarlegt þótt að 

stigveldi weberíska skrifræðisins eigi sér stað, þá sérstaklega í undanþágum frá 

auglýsingaskyldum með framgangi kennara og flutningi starfsmanna. 

3.2 Stundakennarar 

Einu skiptin sem stundakennarar eru nefndir í reglum Háskóla Íslands eru sem hér 

segir: í 15. gr. segir „Hver deild fer með málefni kennslugreina sinna, ákveður námsefni 

og tilhögun kennslu og prófa, ákveður skiptingu kennslu milli einstakra kennara í deild 

og gerir tillögur til forseta fræðasviðs um ráðningu stundakennara, svo og um 

nauðsynlegar fjárveitingar og ný störf.“ Í 17. gr. segir: „Deild er einnig heimilt að ákveða 

að gestakennarar og akademískir nafnbótarþegar svo og fulltrúar fræðasetra háskólans 

sem tengjast deildinni og stundakennarar sem gegna viðamikilli kennslu eigi sæti á 

deildarfundi, og er deild heimilt að kveða á um hvort þeir hafi atkvæðisrétt.“ Næst eru 

stundakennarar nefndir í 21. gr „Hver námsbraut fer í umboði deildarfundar með 

málefni kennslugreina sinna, ákveður námsefni og tilhögun kennslu og prófa, ákveður 

skiptingu kennslu milli einstakra kennara í námsbraut og gerir tillögur til deildarforseta 

um ráðningu stundakennara, svo og um nauðsynlegar fjárveitingar og ný störf.“ Nú er 

komið að 23. gr „Hún [kennslunefndin] skipuleggur í samráði við Kennslumiðstöð á 

kennslusviði háskólans, ráðgjöf og námskeið um kennslu og námsmat fyrir nýja kennara, 

aðstoðarkennara, stundakennara, og fasta kennara, ráðgjöf fyrir stúdenta í samvinnu við 

Náms- og starfsráðgjöf á kennslusviði, fylgist með kennslukönnun og hefur í samráði við 

stjórn fræðasviðs og forseta fræðasviðs umsjón með eftirfylgni.“ Enn fremur kemur fram 

í þessari sömu grein að „Kennarar, þar með taldir stundakennarar, og stúdentar kjósa 

fulltrúa hvorir í sínu lagi í upphafi hvers kennsluárs.“ Í 29. gr. „Rektor staðfestir ráðningu 

prófessora, dósenta, lektora, vísindamanna, fræðimanna og sérfræðinga sem ráðnir eru 

ótímabundið. Forseti fræðasviðs, í umboði rektors, ræður þá akademísku starfsmenn 

sem ráðnir eru tímabundið við fræðasvið og stofnanir sem heyra undir fræðasvið, auk 

aðjúnkta og stundakennara. Forseta fræðasviðs er ekki heimilt að framselja þetta 

ákvörðunarvald. Forseti fræðasviðs setur verklagsreglur um undirbúning ráðningar 

stundakennara.“  (lög nr. 569/2009).  

Það er áhugavert að sjá að í öllu regluverki Háskóla Íslands eru stundakennarar 

nefndir einungis sjö sinnum sem höfundur telur vera mjög sjaldan og þá er aðallega 

verið að tala um það hvað þeir eiga að gera og hvað þeir geta gert. Nær ekkert er fjallað 

um hvernig að ráðningu þeirra skuli staðið nema að forseti hvers fræðasviðs skal setja 

verklagsreglur um það. Þetta er sérstaklega áhugavert í ljósi þess að stundakennarar sjá 

um allt að þriðjung kennslunnar innan veggja Háskóla Íslands (Guðlaug Kristjánsdóttir 

og Sara Sigurðardóttir 2012). 

Eins og kemur fram í reglum um Háskóla Íslands segir að hvert fræðasvið ákveði 

sjálft það regluverk sem er í kringum ráðningar á stundakennurum. Reglur 

Félagsvísindasviðs um ráðningar stundakennara eru þrískiptar. Í fyrsta lagi er fjallað um 

undirbúning ráðningarfyrirkomulags stundakennara við Félagsvísindasvið, þar er farið 

yfir í hverju sú vinna felst og að það sé farið eftir ákveðnum launataxta, sem verður ekki 

fjallað nánar um þ.e.a.s. launamál kennara. Þar kemur fram að stundakennarar eru 

ráðnir fyrir hvert misseri til að kenna stök námskeið eða einhvern hluta af þeim ásamt 

öðrum. En verkferlið hjá Félagsvísindasviði er þannig að umsjónarkennari námskeiðs 

sendir inn tillögu að stundakennara sem hann vill að kenni námskeiðið með tillögunni 

sendir hann inn náms- og starfsferil. Tillöguna sendir hann til viðkomandi deildar eða 

námsbrauta eftir því sem við á til samþykkis. Ef stundakennari hefur áður verið 

samþykktur og helst yfir meðaltali í kennslukönnuna að öllu jöfnu þá þarf ekki að 

samþykkja kennarann að nýju. Þegar deildin er búin að ákveða þá stundakennara sem 

eiga að kenna á misseri sendir það þær tillögur til rekstrastjóra sem leggur þær svo loks 

fyrir forseta fræðasviðs sem samþykkir eða hafnar þessum tillögum deildar. Þetta helst 

allt saman í hendur við 29. gr. reglnanna um Háskóla Íslands sem fjallað var um fyrr í 

þessari ritgerð. Gestakennarar sem eingöngu kenna að mesta lagi fjórar kennslustundir 

þurfa ekki samþykki deildar né forseta sviðs og það sama á við um dæmakennara því 

þeir eru ekki að kenna fræðilega fyrirlestra og eru oftast nær nemendur sem eru komnir 

lengra í náminu. Annar liður þessara regla Félagsvísindasviðs fjalla um hæfni 

stundakennara en þeir skulu hafa lokið að minnsta kosti meistaraprófi á því fræðasviði 

sem viðkomandi kennir á. Enn fremur mega deildir setja nánari reglur um hæfnismat 

stundakennara. Loks er það þriðji og seinasti liðurinn en það eru upplýsingar til 

stundakennara. Þar segir að sviðið og deildir innan sviðsins setji handbók fyrir 

stundakennara inn á vefsíðu sína, og þar koma fram helstu upplýsingar sem 

stundakennarar gætu þurft á að halda (Reglur um ráðningu stundakennara í deildum 

Félagsvísindasviðs). Rektor Háskóla Íslands Kristín Ingólfsdóttir sagði í fréttum Rúv að 

mikilvægt væri að skoða fyrirkomulagið og endurskoða regluverkið í kringum ráðningar 

stundakennara. Hún sagði meðal annars „...við munum í framhaldinu skoða 

verklagsreglur í öllum deildum skólans varðandi ráðningu stundakennara og...“ (Rúv 

2013). 

4 Umræður 

Ef skoðað er skipurit Háskóla Íslands til að fá betri heildarmynd á það hvaða kenning 

eigi best við til að útskýra hvernig skólinn starfi. Á skipuritinu hér að neðan sést að það 

fellur ágætlega að faglega líkaninu sem farið var yfir í byrjun þessarar ritgerðar. 

 

Mynd 2 skipurit Háskóla Íslands (Háskóli Íslands 2013). 

Ef skipuritin eru borin saman, þetta sem Háskóli Íslands er með á heimasíðu sinni(mynd 

2) og það sem Mintzberg gerði(mynd 1) til að útskýra faglega líkanið eru margir þættir 

áþekkir. Hér er átt við að ekki er endilega mikið raunverulegt vald hjá skilgreindum 

stjórnendum heldur hafa fagsviðin mikið sjálfstæði. Til hliðar eru vísinda og kennslu 

deild og einnig fjármála og rekstrar deild þetta eru stoðdeildir í skipuriti Háskóla 

Íslands, þessar stoðdeildir hjálpa til við að samrýma það sem gerist innan hvers 

fræðasviðs þannig að þetta virki sem ein heild. Innri endurskoðun er einnig stoðdeild en 

fyrir háskólaráð. Samkvæmt skipuriti Háskóla Íslands á faglega líkanið vel við en það 

þarf þó ekki að þýða að þar sé eingöngu faglega líkanið því aðrar kenningar geta einnig 

átt við. Stjórnsýsla háskólans fellur t.d. undir helstu viðmið weberískt skrifræðis. Að 

vissu leyti er kannski hægt að segja sem svo að fleiri en ein kenning eigi við til að útskýra 

hvernig Háskóla Íslands er stjórnað, því það er eins og það sé verið að færa sig frá alveg 

hreinu weberísku skrifræði yfir í áttina að hinu faglega líkani. Í raun má finna í Háskóla 

Íslands tvær gerðir af skipuriti, ef regluverkið sjálft er skoðað þá mætti draga þá ályktun 

að rektor sé óskoraður stjórnandi í anda weberísks skrifræðis en í raun er hann sá aðili 

sem skrifar undir þær tillögur og hugmyndir sem koma frá fræðasviðum til hans. Jafnvel 

mætti líkja honum saman við forseta Íslands, það er að valdið er til staðar en kannski 

lítið notað. Vald sem áður var í höndum ráðherra er nú komið í hendur rektors. 

Æviráðning starfsmanna ríkisins var afnumin árið 1996 með áður nefndum lögum nr. 70 

um réttindi og skyldur opinberra starfsmanna. En þar var afnumið ákveðið weberískt 

skrifræði, vegna þess að þar var tekin í burt hugmyndin um starfsöryggið, weber talar þó 

um að embætti séu ekki í eign þess sem í því er. Max Weber talar um starfumhverfi 

fræðimann og hvað það getur verið ótraust. Einnig þessi framamarkmið sem kennarar 

hafa í slíku umhverfi sem er kláralega mjög skýr mynd weberísks skrifræðis (Weber 

2011, 71-84). Ef regluverk Háskóla Íslands er skoðað er vottur af þessu öryggi og frama 

enn til staðar þannig að weberíska skrifræðið er ekki alveg dottið út á kostnað faglega 

líkansins. 

Þær reglur Háskóla Íslands sem lýsa weberíska skrifræðinu sem enn eru við lýði í 

regluverki Háskóla Íslands og lúta að ráðningum eru greinar 38. og 39. en þær fjalla um 

framgang og flutninga starfsfólk á milli fræðiheita. Í 38. gr. segir um framgang kennara 

og sérfræðinga á milli starfsheita:  

 

Rektor er heimilt, án auglýsingar, að flytja lektor í dósentsstarf eða 
prófessorsstarf, dósent í prófessorsstarf, sérfræðing í starf fræðimanns eða 
vísindamanns og fræðimann í starf vísindamanns, enda liggi fyrir álit dóm- og 
framgangsnefndar viðkomandi fræðasviðs um að viðkomandi uppfylli 
lágmarksskilyrði til að gegna starfinu og framgangsnefnd Háskóla Íslands hafi 
gert tillögu um að framgangur verði veittur. Um framgang gilda ákvæði reglna um 
framgang og ótímabundna ráðningu akademískra starfs manna við Háskóla 
Íslands sem háskólaráð hefur sett. (Innanríkisráðuneytið 2009, 38. gr.). 

 
Í 39. gr. þessara sömu reglna en þar segir um flutning sérfræðinga, fræðimanna og 

vísindamanna í kennarastörf: 

 

Rektor er heimilt, að undangengnu samkomulagi viðkomandi deildar og 
stofnunar og í samráði við forseta fræðasviðs, að flytja sérfræðinga, fræðimenn 

og vísindamenn í starf lektors, dósents og prófessors, enda hafi þeir þá kennslu- 
og stjórnunarskyldu í deild. 

Ef sérfræðingur er fluttur í starf lektors, fræðimaður í starf dósents eða 
vísindamaður í starf prófessors og ekki liggur fyrir dómnefndarálit, þar sem 
fjallað er um kennslu viðkomandi starfsmanns, ber kennslumálanefnd að gefa 
rektor umsögn um færni viðkomandi til kennslustarfa. (Innanríkisráðuneytið 
2009, 39. gr.). 

 
Ef þetta er skoðað þá sést að þar finnast sterk merki weberísks skrifræðis því framinn 

sem kennarar innan Háskóla Íslands geta hlotið gæti orðið mikill ef rektor flytur fólk 

þarna á milli en þá þarf ekki að auglýsa þessi störf laus. Það er því minni fyrirhöfn að 

hafa þann háttinn á en að auglýsa störfin laus og þurfa að fara í alla þá vinnu sem til þess 

þarf að finna hæfasta einstaklinginn. En svo er aftur á móti eins og segir í lok fyrstu mgr. 

29. gr. reglna fyrir Háskóla Íslands „Forseti fræðasviðs setur verklagsreglur um 

undirbúning ráðningar stundakennara.“ Þarna er augljóslega vottur af faglega líkaninu 

því þarna eru fræðasviðin sjálf og jafnvel deildirnar án þess að rektor komi þar nálægt 

að ráða til sín sérfræðinga til að kenna einhver eða eitthvað ákveðið námskeið. 

Ákvörðunarvaldið er þar af leiðandi í höndum þeirra sem neðar eru í skipuritinu og þar 

er fólk meira að flakka á milli þess opinbera og hins almenna vinnumarkaðar. 

5 Niðurstöður 

Augljóst þykir að hægt sé að nota bæði kenningar um weberískt skrifræði og faglega 

líkanið til að útskýra regluverk Háskóla Íslands og starfsmannahald hans, sérstaklega 

það sem snýr að ráðningu kennara. Hins vegar er ekki hægt að segja hvor hugmyndin 

eigi betur við hvað þá að önnur hvor þeirra útskýri allt. Það er því líklega hægt að segja 

það sama og segir í grein Gunnar Helga Kristinssonar Pólitískar stöðuveitingar á Íslandi 

en þar segir um stjórnsýslu ríkisins að hvorug kenningin eigi við í sinni hreinustu mynd. 

Þetta á líka við um Háskóla Íslands, það er erfitt að segja hvort weberíska skrifræðið eða 

faglega líkanið eigi betur við og hvorugt er þar í hreinni mynd (Gunnar Helgi Kristinsson 

2006, 8). Hægt er að nota þessar hugmyndir um weberískt skrifræði til að útskýra 

hvernig framgangur kennara við Háskóla Íslands á sér stað, þ.e.a.s. hvernig kennarar eru 

komnir inn í starfsumhverfi sem m.a. einkennist af miklu starfsöryggi þegar þeir hafa 

hlotið fastráðningu. Það er vegna þess framgangs sem getur átt sér stað innan Háskóla 

Íslands þó svo að starfsumhverfið sé ekki jafn öruggt og þegar æviráðningin var við lýði, 

þá er enn þessi framgangsmöguleiki starfsmanna til staðar og er því möguleiki á 

einhverju starfsöryggi. 

Ráðningarfyrirkomulag stundakennara er það sem e.t.v. vekur upp mesta 

umræðu nú til dags, en augljóst þykir að það þarf að skýra reglurnar og samræma þær. 

Eins og kom fram í ritgerðinni er rektor Háskóla Íslands, Kristín Ingólfsdóttir sammála 

því. Eftir að hafa skoðað regluverk Háskóla Íslands er nokkuð ljóst að reglur í kringum 

ráðningu fastráðinna kennara er mikið og ítarlegt. Sem ætti að leiða af sér að ákvarðanir 

ættu að byggja á traustum málefnalegum grunni í anda stjórnsýslulaga og þ.a.l. ekki 

umdeildar. Þegar kemur að stundakennurum þá er ekkert samræmt og fastmótað 

regluverk í boði, heldur er farið eftir reglum hvers og eins fræðasviðs. Oft á tíðum eiga 

ráðningar stundakennara sér stað vegna tengslanets viðkomandi aðila. Þá er ekki verið 

að finna hæfasta einstaklinginn heldur ákveðin einstakling sem gæti kennt vegna sinnar 

þekkingar og ef deildinni lýst vel á þá er þessi einstaklingur orðinn kennari við Háskóla 

Íslands, engin dómnefnd eða neitt sem ákveður hæfni. Þ.e.a.s. engar reglur sem segja að 

það sé nauðsynlegt. Kosturinn við það að hafa regluverkið í kringum ráðningu 

stundakennara í höndum hvers og eins fræðasviðs er sá að fræðasvið sjálft, eða 

ákveðnara deildir hafa mikið svigrúm til að ráða til sín sérfræðinga til að kenna einn 

áfanga án þess að þar sé mikil fyrirhöfn. Með því að fá þessa sérfræðinga inn í skólann 

kemur mikla sérþekkingu frá jafnvel hinum almenna vinnumarkaði inní kennsluna. En 

ókosturinn er líklega að þarna er hægt að ráða inn einstaklinga til að kenna námskeið 

vegna þess að sá einstaklingur er með gott tengslanet inní skólann. En það gæti hafa 

verið einstaklingur sem væri hæfari og hefði löngun til að kenna þetta sama námskeið en 

væri án umrædds tengslanets. Nemendur og starfsmenn fengju þar af leiðandi ekki þann 

möguleika að fá hæfari einstaklinginn með meiri sérfræðiþekkingu, því staðan var ekki 

auglýst og þá fær sá sem er með betra og sterkara tengslanet fengji stöðuna frekar en sá 

sem er mögulega hæfari. Einnig geta komið upp umdeild mál vegna þess að kennari er 

valinn til að kenna námskeið, e.t.v. gegn vilja eða skoðunum annarra aðila innan skólans. 

Þetta getur skapað vandasamar deilur seint í ferlinu ef ekki er skylt að auglýsa né láta 

önnur fræðasvið vita af ráðningunni fyrr en mjög seint í ferlinu. Það verður því ekki fyrr 

en óánægjan er komin í ljós með umrædda ráðningu, því væri e.t.v. betra ef aðilar væru 

upplýstari um ráðningar stundakennara fyrr í ferlinu. 

Niðurstaðan er sú að ráðningar við Háskóla Íslands eru að færast frá því að fara 

eftir weberíska skrifræðinu, þótt það votti ennþá af því yfir í það að samsvara sér betur 

við hið faglega líkan. Kosturinn við þær breytingar er að það er meiri tenging á milli 

háskólasamfélagsins og hins almenna vinnumarkaðar, sérþekking er að komast meira 

inní háskólasamfélagið og á auðveldari átt en líklega á kostnað einhvers annars. 

Veigamesta niðurstaðan að mati höfundar er að eftir að hafa skoðað þetta 

umfjöllunarefni er að regluverk í kringum ráðningar á stundakennurum er alls ekki nógu 

samhæft og þyrfti þar að gera einhverjar breytingar og samhæfa það betur á milli deilda. 

Það þyrfti að gera það nokkuð ítarlegra en ekki endilega eins og regluverk fyrir fastráðna 

kennara, en þó þannig að það væri hægt að forðast að mestu leyti að umdeildar 

ráðningar ættu sér stað. Það væri til dæmis góð byrjun að hafa samhæft regluverk fyrir 

öll fræðasvið, sem myndi segja hvaða hæfni stundakennarar þurfi að hafa og jafnvel 

auglýsa eftir áhugasömu fólki til að vera stundakennara. Þannig væri hægt að fá hæfasta 

fólkið en ekki einhvern einstakling sem kennari tilnefnir vegna tengslanets hans. Samt 

sem áður verður valdið að vera áfram í höndum hvers fræðasviðs því sveigjanleikinn í 

ráðningum stundakennara er mjög mikilvægur eins og áður hefur komið fram í ritgerð 

þessari. 

